
				এই পাতাটির মুদ্রণ সংশোধন করা প্রয়োজন। 
ষষ্ঠ পরিচ্ছেদ H8S
না ? আমি তোমাকে ভাল বাসি, —প্রাণের অধিক ভাল বাসি ; এ কথা কি তুমি বিশ্বাস কর না?”
আমিনা বলিল, “বিশ্বাস করি ; কিন্তু ইহাও বিশ্বাস করি, তোমার পিতার বিরুদ্ধাচরণে তোমার শক্তি নাই । আমি এ কথাও জানিতে পারিয়াছি ষে, তিনি অনেক উচ্চ মূল্যে তোমাকে বিক্রয়ের সংঙ্কল্প করিয়াছেন । তাহার সেই সংকল্পে বাধা দান করিতে পারে, এরূপ লোক কেহই নাই।”
বায়রামজি বলিল, “কিন্তু তাহার সংকল্প সিদ্ধির পূর্বেই যদি আমি তোমাকে গোপনে বিবাহ করি ?”
আমিনা বলিল, “তাহ। তোমার পিতার কর্ণগোচর হইতে বিলম্ব হইবে না; তিনি তোমাকে তঁহার ধনসম্পত্তি হইতে বঞ্চিত করিলে তুমি কি করিবে ? আমার ন্যায় রূপহীনা গুণহীন সামান্য নারীর জন্য কেন এত ত্যাগস্বীকার করিবে ?”
দ্বারের অন্তরালে দাড়াইয়া ওস্তাদ হৰ্ষ-বিচলিত চিত্তে বলিল, “আমিন কি বুদ্ধিমতী ! আমি দূরের কথা, আমার বাপ দাদাও কাৰ্য্যেদ্ধারের জন্য এমন প্রেমের বক্ততা করিতে পারিত না ।”
আমিনার কথা শুনিয়। বায়রামজি অসন্তষ্ট ভাবে বলিল, “সকল ধ্যাপারেই তুমি কেবল খারাপ দিকটা দেখিতেছ!”
আমিন বলিল, “কিন্তু আমার কথা সত্য, ইহা তুমি অস্বীকার করিতে পারিবে না ।” 劇
বায়রামজি বলিল,“স্বীকার করিলাম তোমার.কথা সত্য ; কিন্তু তুমি বোধ হয় জান না, আর দুই বৎসরের মধ্যেই আমি সাবালক হইব,

